
. 78 . . 79 .

Sentimenduetara
nahi badut hurbildu
eta bake-bakean
neure baitan bildu
buruko batukada
beharko isildu!
Pentsamendu-zaratak
bake dena hil du.
Buruko batukada
beharko isildu
eta soinu gabeko
mundura amildu.

Arantzazu Loidi  Gar i tano

Isiltasuna bertso saioanIsiltasuna bertso saioan
Bizitzan bezala, bertso saioetan ere isiltasuna elementu oso garrantzitsua da; 
bertsolarien sormen lanerako eta baita ikuskizunaren erritualaren parte gisa 
ere.

Bertsolariak zertarako behar du isiltasuna?

...............................................................................................................

...............................................................................................................

Saioan isiltasun erabatekoan gaudela, bertsolariak kantatzeko zain, 
publikoa zertan ari da? 

...............................................................................................................

...............................................................................................................

Bigarren planoan egoten jakiteaBigarren planoan egoten jakitea
Beti ez gaude lehen planoan. Askotan, arretagunean egoteko momentu hori 
beste bati dagokio eta gure rola da erresistentziarik ez egitea: 
arreta osoa berari eskainiz, espazio hori berari utziz, aitortuz. 
Une horretan bera da protagonista eta gu bidelagunak gara.

Bizitzan bezala bertsotan ere, bidelagun izaten jakitea arte bat da!

Publiko edo kantukide garenean, gaitasun garrantzitsuetan trebatzen ari gara.  

Zenbateraino naiz gai?

Zenbateraino naiz gai?

Zenbateraino naiz gai?

Zenbateraino naiz gai?

Zain egoten jakitea

Besteari entzutea

Isiltasunean gustura egoten jakitea

Bestearen ona ikusten jakitea 
eta aitortzea, eskertzea.

Bertso saioa egingo dugu gelan. Baina, oraingoan, arreta hitzari ez, 
beste guztiari jarriko diogu.

Entzule rolean, bertsolariarentzat bidelagun ona izango naiz.
Horretarako zainduko ditudan alderdiak:

Bertsolari rolean nire presentzia zainduko dut, alderdi hauek betez:

.. Entzule Entzule . .  

• Publiko gisa, bertsolaria laguntzen saiatu naiz. Bertsolariari bere aldeko jarrera azalduz 
(distantzia edo aurkako jarrera agertu beharrean).

• Isiltasuna zaindu dut. 

• Adi egon naiz. Jarrera baikorrez, jasotzeko gogoz entzun dut.

• Bertsolariak egindako lana txaloz eskertu dut. 

• Jarrera baikorrez, gogotsu agertu naiz jendaurrean. 

• Oholtzan nire lekua bete dut.

• Aurpegia publikoari emanez egon naiz eta halaxe abestu dut. 

• Kantuan akatsik egin dudanean, jarrera baikor horri eutsi diot.

• Bertsoa erabat amaitu arte nire lekuan egon naiz. Txaloak jaso egin ditut oholtzan, 
esker onez. 

.. Bertsolari Bertsolari . .  

E r r u b r i k a

